
SO‘ZBOSHI 

 

Yangi davrda Yevropa ijtimoiy-iqtisodiy hayotida keskin o‘zga-

rish sodir bo‘ldi. Yevropa davlatlari, Sharq mamlakatlarni iqtisodiy 

jihatdan ortda qoldirdi. Savdo-sotiqda monopol huquqni qo‘lga 

kiritilishi, Yevropada yangi kapitalistik tuzumni boshlab berdi. XVIII-

XX asrlarda vujudga kelgan vaziyat arxiv faoliyatini ham isloh 

qilishni taqoza qilardi. 

XVIII asrda Yevropa mamlakatlari arxiv sohada sezilarli o‘zga-

rishlar qilishga muvofaq bo‘lishdi. Dastlabki harakatlar arxivlarni 

markazlashtirish uchun qilingan. O‘z faoliyatini yakunlangan davlat 

muassasalari rasmiy hujjatlari markazlashtirila boshlandi, yagona 

arxiv boshqaruv organini shakllantirish ishlariga e’tibor qaratildi. 

Yangi davr Yevropa davlatlari hukmron doiralari va tarix fani 

talablari, arxiv ishiga yangi mexanizimlarni joriy qilishga undadi. 

Yuzaga kelgan ehtiyoj tufayli sohada izichil islohatlar amalga oshirila 

boshladi. 

 Islohatlar haqida so‘z yuritar ekanmiz, dastlab, arxiv sohasi 

huquqiy ba’zasini shakllantirish va mustahkamlashga e’tibor 

qaratilganini ta’kidlash lozim. Amalga oshirilishi ko‘zda tutilgan 

ishlarni o‘z ichiga olgan dasturlar ishlab chiqildi va amaliyotga joriy 

qilindi. Sohadagi o‘zgarishlar, kadrlarga bo‘lgan ehtiyojni ortishiga 

sabab bo‘ladi. Bu muammoni hal qilish maqsadida, Yevropaning bir 

necha davlatlarida, arxivistlar tayyorlashga ixtisoslashgan o‘quv 

muassasalari tashkil etilgan. O‘quv muassasalari moddiy-texnik 

ba’zasi, o‘quv adabiyotlari, o‘quv rejalari kabi muhim masalalar 

asosiy muammoga aylangan. Shuningdek, arxiv hujjatlarni saqlashni 

umumiy qoidalari ishlab chiqildi. Materiallarni talab darajasida 

saqlashga mo‘ljallangan maxsus binolar barpo etila boshlandi. Arxiv 

sohasiga oid turli ishlar nashr qilinshi bilan arxiv ishi fan sifatida 

shakllanib ulgurdi. 

 O‘rta asrlar bilan taqqoslanganda, yangi davr Yevropada arxiv 

sohasi juda katta yutuqlarga erishdi. Biroq, amalga oshirilishi ko‘zda 

tutilgan barcha vazifalar, bir tekis, oxirigacha, amalga oshirilgan deb 

aytish mushkul. Aksariyat Yevropa mamlakatlarida, sohani rivoj-

lantirish ishlari obe’ktiv va subektiv sabablarga tufayli amalga oshmay 

qoladi. Markazlashtirish ishlarini faqat davlat muassasalari 

kesimidagina amalga oshirishga erishildi. Mahalliy arxivlar esa taqdir 

hukmiga havola etilgan. Lekin, hujjatlarni saqlash va yuritish 

borasidagi yangi metodlar qo‘llanilishi, boshqa arxivlarga ham 

sezilarli ijobiy ta’sir qildi. 

Yangi davrda Yevropa mamlakatlarida davlat arxivlaridan (mar-

kaziy, mahalliy) tashqari, ko‘plab xususiy arxivlar: munsipal (shahar), 

cherkov, monarxlar, universitetlar, ilmiy jamiyatlar, siyosiy partiyalar, 

xususiy mulk egalari, savdo, sanoat, transport va boshqa arxivlar 

mavjud bo‘lgan. 

 Yuqorida keltirilgan nodavlat arxivlar, mustaqil faoliyat 

yuritgan. Arxiv sohasini rivojiga davlat arxiv muassasalari tashab-

buslari, tarixiy shart-sharoit, siyosiy tuzum va iqtisodiy taraqqiyot 

omillar ijobiy ta’sir ko‘rsatgan. 

